Gwahoddiad i ymuno â gweithgor sgiliau Cwmni Cyfyngedig Porthladd Rhydd Celtaidd
Chwilio am aelodau ar gyfer Gweithgor Sgiliau i gefnogi datblygiad sgiliau yn sectorau targed Porthladd Rhydd Celtaidd
Mae Cwmni Cyfyngedig Porthladd Rhydd Celtaidd (CFCL neu Borthladd Rhydd Celtaidd) yn chwilio am aelodau ar gyfer Grŵp Sgiliau Porthladd Rhydd pwrpasol (Y Grŵp Sgiliau). Bydd y Grŵp Sgiliau yn sicrhau bod allbynnau’r Porthladd Rhydd Celtaidd yn arwain at gyfleoedd gwell i bobl leol a chyflogwyr.
Mae'r Grŵp Sgiliau angen cynrychiolaeth o ystod eang o arbenigwyr sgiliau, cyflogwyr sy'n arwain y sector, asiantau darparu sgiliau ac eiriolwyr dysgwyr o gefndiroedd difreintiedig o bob rhan o Dde a Gorllewin Cymru. Bydd aelodau’r Grŵp Sgiliau yn cymryd rhan mewn cyfarfodydd a fydd yn cynhyrchu polisi cynghori ar sgiliau i’w ystyried gan fwrdd CFCL, bydd y polisi hwn yn siapio amgylchedd sgiliau ein rhanbarth hyd y gellir rhagweld.
Mae hwn yn gyfle i’r rhai sydd â gwybodaeth arbenigol mewn cyflwyno sgiliau ac mewn arbenigeddau sy’n ymwneud â sectorau targed y Porthladd Rhydd Celtaidd yn ogystal â darpar gyflogwyr o bob maint yn y sectorau targed hynny.
Cafodd y Porthladd Rhydd Celtaidd ei ddewis gan lywodraethau Cymru a’r DU i ddod yn un o ddau borthladd rhydd yng Nghymru. Cyflwynwyd y cais gan gonsortiwm Porthladd Rhydd Celtaidd a oedd yn cynnwys Cyngor Sir Benfro, Cyngor Bwrdeistref Sirol Castell-nedd Port Talbot, Associated British Ports a Phorthladd Aberdaugleddau, yr Aelodau a Sefydlodd y Porthladd. Bydd y Porthladd Rhydd Celtaidd yn dod â manteision sylweddol i'w ranbarth cyfagos, De Cymru yn ehangach a Chymru a'r DU gyfan. Mae cymhellion porthladdoedd rhydd yn cynnwys ardrethi annomestig a rhyddhad yswiriant gwladol ar dir safle treth a buddion tollau ar gyfer safleoedd tollau, ymyriadau sydd wedi’u cynllunio i ysgogi buddsoddiad a thwf ar draws y sectorau targed ar ynni gwynt ar y môr fel y bo’r angen, hydrogen, gweithgynhyrchu uwch a thanwydd cynaliadwy, gan gefnogi dros 16,000 o swyddi.
Porthladdoedd Rhydd a Sgiliau
Mae Llywodraethau Cymru a’r DU yn gweld porthladdoedd rhydd fel rhan allweddol o’r ecosystem sgiliau ac mae angen datblygu cynllun sgiliau manwl fel rhan o’r broses achos busnes. Mae Porthladd Rhydd Celtaidd wedi cyflwyno ei Achos Busnes Amlinellol (OBC). Disgwylir i'r Achos Busnes  Amlinellol gael ei gymeradwyo yng ngwanwyn 2024. Bydd yr Achos Busnes Llawn (FBC) yn cael ei ddatblygu ar yr un pryd â cham olaf y gymeradwyaeth OBC a disgwylir ei gyflwyno yn haf 2024. Mae canllawiau'r OBC a'r FBC ar sgiliau wedi'u cynnwys yn Atodiad 1 o'r ddogfen hon.
Mae Porthladd Rhydd Celtaidd yn dymuno i'w Grŵp Sgiliau chwarae rhan lawn yn natblygiad cynllun sgiliau'r FBC cyn i'r cynllun gael ei gymeradwyo gan fwrdd Porthladd Rhydd Celtaidd fel rhan o gymeradwyaeth yr FBC. 
Bydd y Grŵp Sgiliau yn cefnogi datblygiad a chyflwyniad y cynllun sgiliau trwy nifer o fentrau gwahanol y rhagwelir y byddant yn cynnwys:
· Gweithio’n agos gyda’n rhanddeiliaid gan gynnwys partneriaid yn y sector preifat, prifysgolion, colegau, ysgolion, partneriaid cymdeithasol a Llywodraeth Cymru
· Hyrwyddo a chefnogi cydweithio rhwng rhanddeiliaid lleol a diwydiant ar ddatblygu sylfaen sgiliau lleol
· Datblygu cynnig sgiliau’r Porthladd Rhydd Celtaidd wrth i’r Porthladd Rhydd aeddfedu, gan ganolbwyntio’n benodol ar weithgynhyrchu a chynnal a chadw gwynt ar y môr fel y bo’r angen, cynhyrchu/defnyddio hydrogen
· Sefydlu canolfannau rhagoriaeth sgiliau
· Allgymorth i gymunedau nas gwasanaethir yn ddigonol
· Darparu cyngor technegol ac arbenigol i Fwrdd Porthladd Rhydd Celtaidd mewn perthynas â sgiliau 
· Rhoi cyngor ar sut y bydd y Porthladd Rhydd Celtaidd yn adeiladu ar / ehangu / ategu, ac ati, rhaglenni sgiliau presennol a’r ecosystem sgiliau lleol
· Ystyried meysydd o groesi i ffrydiau gwaith eraill megis Gwaith Teg ac Arloesi.
Mae Porthladd Rhydd Celtaidd, trwy ei adnoddau llawn amser, yn rhagweld y bydd yn darparu cefnogaeth ysgrifenyddol i'r Grŵp Sgiliau. 
Proses ymgeisio
Dylai'r rhai sydd â diddordeb mewn gwneud cais i ymuno â grŵp sgiliau Porthladd Rhydd Celtaidd gwblhau ffurflen Mynegi Diddordeb sydd ar gael i'w lawr lwytho o https://www.celticfreeport.wales/celtic-freeport-seeks-specialist-innovation-and-skills-input-to-deliver-green-investment-vision/ a chynnwys llythyr eglurhaol heb fod yn fwy na dwy dudalen yn nodi eu harbenigedd ar gyfer y rôl. Mae’r broses gwneud cais yn agor ar 8 Chwefror 2024 ac yn cau am hanner nos ar 28 Chwefror 2024.
Bydd Aelodau Sefydlu’r Porthladd Rhydd Celtaidd yn asesu’r holl geisiadau a’r bwriad yw y bydd ymgeiswyr yn cael gwybod am ganlyniad eu cais erbyn diwedd Chwefror 2024. Rhagwelir y bydd y Grŵp Sgiliau yn cynnal ei gyfarfod cychwynnol ym mis Mawrth 2024.
Yn ei gyfarfod cychwynnol, bydd y Grŵp Sgiliau yn ethol Cadeirydd ac yn mabwysiadu ei Gylch Gorchwyl.
Os yw'r rôl hon o ddiddordeb i chi ewch i https://www.celticfreeport.wales/celtic-freeport-seeks-specialist-innovation-and-skills-input-to-deliver-green-investment-vision/ i gael gwybod mwy neu lawr lwythwch ffurflen mynegi diddordeb. I gael sgwrs anffurfiol am y rôl hon, cysylltwch ag arweinydd dros dro Sgiliau Porthladd Rhydd Celtaidd Ieuan.rees@pembrokeshire.gov.uk  neu David Gwynne, Prif Weithredwr Dros Dro'r Porthladd Rhydd Celtaidd david.gwynne@eurusconsulting.com 

            


Atodiad 1
Arweiniad OBC a FBC Porthladd Rhydd Celtaidd
	1ci8. Sgiliau a Gwaith Teg
Bydd angen diweddaru cynnwys yr OBC os yw'r sefyllfa wedi newid yn sylweddol a bydd angen darparu cynllun sgiliau manwl yn Atodiad L. Gellir cael arweiniad pellach ar y cynllun hwn gan yr Hyb.

Dylai'r cynllun sgiliau manwl rhoi enghreifftiau o arfer gorau blaengar a chynnwys:
· dadansoddiad o'r farchnad lafur leol ac unrhyw fylchau sgiliau (dylai hyn ddarllen ar draws i Adran 1b uchod) drwy weithio gyda'r asiantaethau sgiliau cenedlaethol i gael mynediad at y data cynllunio sgiliau gofynnol. Yn ogystal â deall yr heriau presennol, dylai'r Porthladd Rhydd fod yn meddwl am ddarpariaeth sgiliau yn y dyfodol gan gynnwys sut y gallai fod angen i sgiliau addasu neu newid i gefnogi'r newid cyfiawn i sero net;
· crynodeb o'r ddarpariaeth sgiliau bresennol yn ardal y Porthladd Rhydd a sut y gallai fynd i'r afael â'r bylchau a nodwyd; gall asiantaethau sgiliau cenedlaethol gynorthwyo gyda gwybodaeth;
· cynllun ar gyfer ymgysylltu, ac annog cyflogwyr i ymgysylltu, â rhanddeiliaid sgiliau lleol a chenedlaethol, gan gynnwys colegau a darparwyr sgiliau a DWP;
· cynllun ar gyfer darparu cyfleoedd hyfforddiant perthnasol, gan gynnwys drwy ddefnyddio a chyfrannu at raglenni hyfforddi cenedlaethol;
· cynllun ar gyfer annog/cymell cyflogwyr i ddarparu cyfleoedd cyflogaeth a datblygu teg i wella canlyniadau cydraddoldeb, amrywiaeth a chynhwysiant ;  
· crynodeb o'r mentrau sgiliau y bydd y Porthladd Rhydd yn eu hariannu/cyflawni ac ymrwymiad clir i fuddsoddi mewn gwella sgiliau/ailhyfforddi'r gweithlu; a
· cynllun i'r Porthladd Rhydd gael mynediad at gyllid sgiliau presennol ac alinio â strategaethau lleol a chenedlaethol perthnasol.

